
I claps zentîi: 
“Lontans ma vicins….”

Cjars gjenitôrs, fruts e amîs,
cjapant la idee di une iniziative realizade a Godie e Beivars, dulà che i fruts a àn piturât i claps lassantju come un pinsîr ator pal borc, o vin pensât di riproponi cheste ativitât che e pues regalâ un pôc di colôr/calôr/afiet in chest moment dificil par ducj.
Us proponin chest:

1) [bookmark: _GoBack]cirît claps biei che us plasin e che a vadin ben di piturâ (a puedin sei grancj o piçui, un, doi o tancj...)
2) cjolêt penarei indelebii o colôrs acrilics e piturait i claps cemût che us ven, se si fasês judâ di un grant o podês ancje scrivi un vuestri pinsîr. Fasêt une fotografie al frut, al clap zentîl e al puest dulà che lu poiais. Cussì lu podês postâ su Edmodo, in chest mût ducj o podarìn viodi.
3) Puartait il clap o i claps intun puest che us plâs, lassaitlu dulà che nol da fastidi e che nol crei problemis pe sigurece di chei altris. Fasêt une foto o un video e se o podês, fevelait par furlan. 

Chest percors che us proponìn al volarès puartâ un pocje di gjonde, afiet e colôr te vite des personis che, passant par lì, a viodaran e a cjataran il clap. Si racomandìn di passâ peraule... al è un mût par stâsi dongje ancje se in chest moment o scugnìn stâ lontans.
Bon lavôr e cjalait ator!

“Non ti scordar di me-Grisulute -Avasinis”

